
 
 
 
 

 
Kavamatkunnin Tuhaqtitaujukhaq 

Nunarjuami Nakimanikkut Ublua 

Aullaqtirvia Ublua:  Apitilirvia 25, 2026 
Nutqarvikhaa Ublua: Apitilirvik 28, 2026 
Nunavunmi-tamaat 75 sec 

Aanniaqtailinirmut Havagvia ilautqujait  Nunavunmiutat ilitarijaangat Nunarjuami 

Nakimanikkut Ublunganik uvani Apitilirvik 28, 2026mi. Uvani ukiumi ihumagijaujuq, 

"Hakugitqijaujuq Atautikkut," naunaiqtitaa hakugingnia inuup nunallaallu 

nutqaqtinniaqhimanikkut uuminnga qajangnaqtumik aannialaqidjutimik. 

Angitqijaujuq qajangnarniq uvani inungmi akturutimi nakimanirnun Nunavunmi pivaktun 

qinminin tirigannianillu. Nakimaniq tuqudjutauttaaqtuq kihimi nutqaqtijauttaaqtuq 

aannialaqidjuti. Aannialaqidjutijaaqtuq huradjanun inungnullu. Uumajut Huradjait, 

(imaatun tigiranniaq, amarut qinmiillu) aanniarutiqaqtaaqtun nakimanirnik. 

Aannialaqidjutit hiamitpaktuq aanniaqtuq huradjaq kiigaangami, qittugaangami 

alukturaangamiluunniit killamik.  

Kapuqtauniq pijuq munaqhimin qilamik huradjamin kiijaunianin nutqaqtittaaqtaa 

nakimanirnik annautilutillu. 

Qajangnaidjutikharnun pingittaamilu nakimadjutinik: 

• Takujaqtuqlugin munaqhitkut tadjainnaq kiitiruvin qittuktauguvilluunniit 

huradjamin. 

• Qaniklihuiqlugin ipiqhimaittun qinmiit. 

• Munarilugit nutaqqahi hanianiitut qinmini. 

• Kapuqhiqtilugu pamiqhaat. 

• Pamiqhaatit ipiqhimalugit hilami. 

 Qujaginaq qinmit kiittaaqtuq. Qajagidjutikhangnun, itqaumalugit hapkua:  

• Qaniklinahuaqtaililugit ipiin’ngaaqtunik qaujimangitangnikluuniit qinmingit  



 

ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca 
 

Tuhaqtipkaijiit 

• Alianaiguhuktailugit qinmiit. Irialaaqhimaitumik, maliguirlugu, igihimaitumik 

hunanik uvaluuniin nuhuklugit hiutingit, pamiunga, uvaluuniin mitquit. 

• Qaniklinahuaqtailugu qinmit niritilugu. Qinmit munarittaaqtait niqitik, hauniit 

imaaluuniit niritaaqtut.  

• Kahaktailugu qinmit hiniktitlugu. 

• Qaniklinahuaqtailugit maamangit qinmingit qinmiarjuitlu. 

Hapummiutiniarungnaqhijuq pittailinahuarlunilu. 

• Apiqhilutit angirunmik pamiqhitinnatit qinmit. Ilaranaittutut ittuq qinmiq kiittaaqtuq 

iqhigumi naammagingitaaluuniit. 

Ihumaalutiqaguvit nakimajumit nakimaguvitluunniit huradjamik, hivajaqlugu nunaffingni 

An'nguhiqiijitkut. Qinmit kiitiqtaukpat huraamin, hivajaqlugit aviktungniini Avatiinun 

Aaniaqtailinikkut Havakti uvaluuniin Nunamingni Maligaliqijit maligahainik. 

Aviktuqhimajuni Avatiliqidjutinut Aanniaqtailinikkut Havakti uqarvikhat nampaa: 

• Kivallirmi avikturniani: 1-867-645-8071. 

• Kitikmeoni: 1-867-983-4236. 

• Qikiqtaaluk avikturnia: 1-867-975-4817 unaluuniit 1-867-473-2625. 

Naunairjumirumaguvit nakimanikkut Nunavunmi, pulaarlugu uvani Nunavut Kavamanga 

qaritaujakkuurutaani. 

### 

Tuhaqtipkkainikkut Uqarvigijakhaq: 

Charmaine Deogracias 
Atanngujaq Tuhaqtipkaijini 
Aanniaqtailinirmut Havagvia 
867-975-5712 
cdeogracias@gov.nu.ca 

https://www.gov.nu.ca/ikt/aanniaqtailinirmun/nukimakhimajunik-talvani-nunavutmi
https://www.gov.nu.ca/ikt/aanniaqtailinirmun/nukimakhimajunik-talvani-nunavutmi
mailto:cdeogracias@gov.nu.ca

